
SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

Korpi, uffiċċji u aġenziji tal-Unjoni fl-Ispazju ta' Libertà, Sigurtà u Ġustizzja 

1. Jirrikonoxxi n-numru kbir ta' aġenziji li ġew maħluqa f'dan il-qasam ta' politika iżda 

jenfasizza li l-ħolqien ta' kull aġenzija ġdida kien ibbażat fuq ħtieġa reali; huwa konvint li 

l-aġenziji kollha f'dan il-qasam ta' politika jaqdu rwol distint u meħtieġ li jipprovdi valur 

miżjud Ewropew; huwa tal-fehma li kull fużjoni potenzjali bejn l-aġenziji tista’ taffettwa 

b’mod negattiv il-frott tal-ħidma tal-aġenziji; 

2. Iħeġġeġ lill-aġenziji kollha jagħmlu dak kollu possibbli biex jamministraw il-baġits 

tagħhom b'mod responsabbli u jippruvaw itejbu l-ġestjoni tagħhom għall-aktar livell għoli 

possibbli sabiex tiġi evitata kwalunkwe rimarka kritika min-naħa tal-Qorti tal-Awdituri 

fil-futur. jitlob, b'mod partikolari, għal titjib fir-rigward ta' ppjanar tal-baġit li ma għandux 

jagħti stima eċċessiva tal-ħtiġijiet u għandu jirrispetta l-prinċipju tal-annwalità; jistieden 

lill-aġenziji jistinkaw għall-aktar livell għoli ta' trasparenza; jikkongratula lill-aġenziji li 

diġà għamlu sforzi biex jirrazzjonalizzaw l-operazzjonijiet tagħhom u jottimizzaw l-użu 

tal-baġits tagħhom;  

3. Jinnota li xi aġenziji fl-Ispazju ta’ Libertà, Sigurtà u Ġustizzja huma operazzjonali u li l-

implementazzjoni tal-baġit tagħhom jiddependi wkoll minn fatturi esterni, li għandhom 

jiġu kkunsidrati waqt l-ippjanar; 

4. Ifakkar lill-aġenziji dwar l-obbligu tagħhom li jibagħtu lill-awtorità responsabbli għall-

kwittanza rapport imħejji mid-direttur tagħhom li jiddiskrivi fil-qosor in-numru u n-

natura tal-awditi interni mwettqa mill-awditur intern, ir-rakkomandazzjonijiet li saru u s-

segwitu tagħhom, kif previst fl-Artikolu 72(5) tar-Regolament (KE, Euratom) 

Nru 2343/2002; 

5. Jistieden b'mod ġenerali lill-Qorti Ewropea tal-Awdituri biex tiffoka aktar fuq l-awditjar 

tal-ġestjoni finanzjarja soda tal-aġenziji, jiġifieri l-ekonomija, l-effiċjenza u l-effikaċja li 

biha l-aġenziji użaw l-approprjazzjonijiet tagħhom biex iwettqu r-responsabbiltajiet 

tagħhom. 

